
Umsögn um frv. txl laga um breytmgu á iögum um bókmenntasjóð o.fl.

Stofnun Árna Magnússonar i íslenskum fræðum hefur borist til umsagnar frv. tii laga 
um breytingu á lögum um bókmenntasjóð og fleira, nr. 91/2007 (Miðstöð íslenskra 
bókmennta), þingskjal 1048 -  654. mál. Megininntak frv. er að í stað II. kafla í 
lögunum kemur nýr kafli um Miðstöð íslenskra bókmennta og bókmenntasjóð með 
fímm nýjum greinum, 2.- 6.gr. Tilgangurinn með iagabreytinguixni er að efla 
kynningu á íslenskum bókmenntum til að fylgja eftir þeim árangri sem náðist með 
þátttöku íslands sem heiðursgests á bókasýningunni í Frankfurt 2011. Þetta er þó háð 
fjárveitingum.

Til að undirbúa þátttöku íslands í bókasýningunnni 2011 og sjá um framkvæmdir var 
valin sú leið að koma á fót sérstakri verkefnisstjórn til hliðar við 
bókmennta(kynningar)sjóð. En með lögum þessum er verið að sameina starfskrafta 
skrifstofu verkefnisstjórnarimiar og bókmenntasjóðs. Verður það að teljast eðlilegt þar 
sem varla var nauðsynlegt að hafa þetta á tveimur höndum. Öflugar miðstöðvar 
bókmennta, sem sjá um kynningu bókmennta erlendis, hafa lengi starfað í Finnlandi 
og Noregi og hafa lyft grettistaki með góðum stuðningi fjárveitingavaldsins.

Eins og segir í athugasemdum við frv. er ætlunin að halda áfram að bæta við þá öflugu 
vefsíðu um íslenskar bókmenntir sem komið var á fót í sambandið við verkefnið 
Sögueyjan ísland. Þessi vefsíða hefur gagnast öllum vel sem vinna aðþví að koma 
íslenskum bókmenntum á framfæri erlendis -  þar með talið kennurum í íslenskum 
fræðum. Það er því gott að henni verður fundinn framtíðar samastaður og henni 
verður haldið við. Hins vegar væri æskilegt að bókmenntirnar sjálfar fengju að njóta 
sín þar án þess að þar fylgi með þjóðlæg markaðssetning eins og felst í heitinu 
Sögueyjan Ísland/Fabulous Iceland.

Það er tekið fram í athugasemdum að styrk Miðstöð íslenskra bókmennta ætti einnig 
að geta verið öfiugur samstarfsaðili Reykjavíkur bókmenntaborgar UNESCO. A það 
skal líka minnt, þótt það standi ekki í athugasemdunum, að Stofnun Árna 
Magnússonar í íslenskum fræðum og þær stofnanir sem voru sameinaðar undir

Skrifstofa Árnagaröi • Suöurgötu ■ 101 Reykjavík ■ sími 525 4010 ■ bréfasími 525 4035 • arnastofnun@hi.is ■ www.ámastofnun.is

mailto:arnastofnun@hi.is


merkjum hennar 2006 hafa lengi átt margháttað og ágætt samstarf við 
bókmennta(ky nningar) sj óð.

í umsögn fjármálaráðuneytisins með frv. er þess getið að ekki verði séð að rekstur 
margra og smárra eininga eins og kynningarmiðstöðva mismundi listgreina sé í 
samræmi við stefnu ríkisstjónarinnar. Ekki skal um það dæma hvort þetta er rétt mat 
Hins vegar hefur það reynst affarasælast í nágrannalöndunum að 
bókmenntakynningarstofur séu reknar sem sérstakar einingar. Þannig hafa 
bókmenntakynningarstofurnar í Finnlandi og Noregi tekið frumkvæði og verið 
nýskapandi hver á sínu sviði þrátt fyrir smæðina á meðan stærri stofnanir verða oft 
þunglamalegar vegna skrifræðis. Hins vegar er eðlilegt að kynningarmiðstöðvar hinna 
ólíku listgreina hafi með sér gott samstarf eftir því sem tilefni og tækifæri gefast til.

Virðingarfyllst,

Úlfar Bragason, rannsóknaiprófessor 
stofustjóri alþjóðasviðs
Stofnunar Árna Magnússonar í íslenskum fræðum


